
Atmavabodhanastotram

ಆತ್ಮಾವಬೋಧನಸ್ತೋತ್ರಂ

ಜಾಗ್ರತ್ಸ್ವಪ್ನಸುಷುಪ್ತಿಷು ಶೈಶವಕೌಮಾರವಾರ್ಧಕೇಷ್ವಪಿ ಚ .

ಅನುವರ್ತಮಾನಮನಿಶಂ ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 1..

ಸದ್ಗುರುಸವನಾನರತಃ ಸ್ವಾಶ್ರಮವರ್ಣೋಚಿತಾನಿ ಕರ್ಮಾಣಿ .

ಕುರ್ವದ್ಭಿರ್ವಿವಿದಿಷಿತಂ ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 2..

ಉದ್ದಾಲಕಃ ಸ್ವಪುತ್ರಂ ಯತ್ತತ್ತ್ವಮಸೀತಿ ಬೋಧಯಾಮಾಸ .

ಸಾಮ್ನಾಮಂತೇ ತದಹಂ ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 3..

ಸ್ಥೂಲಾತ್ಸೂಕ್ಷ್ಮಾದ್ಧೇತೋರ್ದೇಹಾದ್ಭೇದೇನಯೋಗನಿಷ್ಣಾತೈಃ .
ಅನುಚಿಂತ್ಯಮಾನಮಸಕೃದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 4..

ಯದದೇಹಮಖಿಲದೇಹೇಷ್ವನವಸ್ಥೇಷು ವ್ಯವಸ್ಥಿತಂ ವಿಭುಂ ಚ .

ಮಹದಾತ್ಮಭೂತಮಭಯಂ ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 5..

ಹೃದಯಸ್ಥಿತಾನಶೇಷಾಂಸ್ತ್ಯಕ್ತ್ವಾ ಕಾಮನ್ ಸಮಶ್ನುತೇಽತ್ರೈವ .

ಯತ್ಪರಹಂಸಸ್ತದಹಂ ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 6..

ಯದಬೋಧಾಜ್ಜಗದಖಿಲಂ ವಿಭಾತಿ ಪುರುಷಸ್ಯ ಸತ್ಯತಯಾ .

ಯದ್ಬೋಧಾಚ್ಚ ಮೃಷಾ ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 7..

ಪ್ರವಿಲಾಪ್ಯ ದೃಶ್ಯಜಾಲಂ ಮಿಥ್ಯೇತ್ಯಾಚಾರ್ಯವಾಕ್ಯತಃ ಶಾಸ್ತ್ರಾತ್ .

ಯತ್ಪ್ರಾಪ್ನೋತಿ ನರಸ್ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 8..

ಯಸ್ಯಾಜ್ಞಾನಾದಖಿಲಾನರ್ಥಾದಿಮಕಾರಣಂ ಶರೀರಾದೌ .

ಆತ್ಮತ್ವಧೀರಭೂತ್ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 9..

ಯತ್ಸಾಕ್ಷಾತ್ಕೃತಯೇ ಹಿ ಶ್ರವಣಂ ಮನನಂ ತಥಾ ಧ್ಯಾನಂ .

ಪ್ರಾಹುಸ್ತ್ರಯ್ಯಂತಾಸ್ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 10..

ನದ್ಯಾಸ್ತೀರೇ ಪುಲಿನೇ ಗಿರಿಮೌಲೌ ಕಾನನಸ್ಯ ಕೋಣೇ ಯತ್ .

ಧ್ಯಾಯಂತಿಯತಿವರಾಸ್ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 11..

ಯತ್ರ ಸ್ಥಿತೋ ವಿಜಾನಾತೀಂದ್ರೋಪೇಂದ್ರಾದಿಪದಮಪೀಷದಿತಿ .

ತತ್ಸುಖವಿಶ್ರಾಂತಿಪದಂ ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 12..

ಶ್ರುತ್ಯಾಚಾರ್ಯಕೃಪಾತೋಯೋಗಾಭ್ಯಾಸೇನ ಚೇಶ್ವರಕಟಾಕ್ಷಾತ್ .

ಉಪರತವರಲಭ್ಯಂ ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 16..

ವಿನಿಯಮ್ಯ ಚಕ್ಷುರಾದೀನ್ಪ್ರಾಣಾಪಾನೌ ಚ ಚೇತಸಾ ಸಹಯತ್ .

ಧ್ಯಾಯಂತಿಯೋಗಿನಸ್ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 17..

ಸನಕಾದಿಭ್ಯಃ ಪೂರ್ವಂ ವಟಮೂಲೇ ಶಂಭುರಾಹ ಮೌನೇನ .

ಚಿನ್ಮುದ್ರಯಾ ಚಯತ್ತದ್ಬ್ರಹ್ಮಾಸ್ಮ್ಯಾಮ್ನಾಯಮಸ್ತಕಾವೇದ್ಯಂ .. 18..

ಇತಿ ಶೃಂಗೇರಿ ಶ್ರೀಜಗದ್ಗುರು ಶ್ರೀಸಚ್ಚಿದಾನಂದಶಿವಾಭಿನವನೃಸಿಂಹ-

ಭಾರತೀಸ್ವಾಮಿಭಿಃ ವಿರಚಿತಂ ಆತ್ಮಾವಬೋಧನಸ್ತೋತ್ರಂ ಸಂಪೂರ್ಣಂ .

